
Baanka Mukut Hai Sheesh Pe Jaa Ke, Baanke Nain Chale Matwaare
Baanki Galin Mein Khadyo Hai Banka, Baanki Murli Adhran Pe Dhaare

Banke Ki Banki Murli Aru Banki Nagariya Hai
Pyare Jaake Dekh Le Vrindavan Mera Banke Sanwariya Hai
Mera Banke Sanwariya Hai
Yaa Ki Banki Nagariya Hai

Banke Ki Banki Galiyan Hain Banke Sabhi Pujari
Lakutiya Banki Lekar Khade Hain Banke Bihari
Banke Jaa Ke Gwal Baal Aur Banki Gujariya Hai
Pyare Jaake Dekh Le Vrindavan Mera Banke Sanwariya Hai

Banke Ki Banki Jhanki Hai Shobha Badi Nirali
Banke Ki Banki Lat Hai Dekho Kaali Ghunghrali
Banka Mukut Hai Sheesh Pe Inke Banki Nazariya Hai
Pyare Jaake Dekh Le Vrindavan Mera Banke Sanwariya Hai

Banke Ka Banka Patka Banki Kat Kaachi Pehne
Kaano Mein Kundal Banke Gale Mein Banke Gehne
Chhavi Dekh Inke Charno Mein Kate Umariya Hai
Pyare Jaake Dekh Le Vrindavan Mera Banke Sanwariya Hai

Ravinder Iske Dar Ka Tu Ban Ja Aaj Bhikhari
Jape Ja Radhe Radhe Jape Ja Kunj Bihari
Isi Naam Se Bhar Le Pyare Apni Gagariya Hai
Pyare Jaake Dekh Le Vrindavan Mera Banke Sanwariya Hai

